
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M

PËR MOSREGJISTRIMIN E ZJ. LAURETA GAZMIR GJONI, SI KANDIDATE E PROPOZUAR NGA ZGJEDHËSIT NË ZONËN ZGJEDHORE QARKU VLORË, PËR ZGJEDHJET PËR KUVENDIN TË DATËS 23.06.2013  

Komisioni Qendror i Zgjedhjeve në mbledhjen e datës 14.05.2013, me pjesëmarrjen e:

Lefterije
LUZI (LLESHI)-

Kryetare

Hysen

OSMANAJ-


Anëtar 
Klement
ZGURI-


Anëtar                           

Vera

SHTJEFNI-


Anëtare

Shqyrtoi çështjen me:

OBJEKT:
Për mos regjistrimin e zj. Laureta Gazmir Gjoni, si kandidate e propozuar nga zgjedhësit në Zonën Zgjedhore Qarku Vlorë, për zgjedhjet për Kuvend 2013. 
BAZË LIGJORE:
Neni 23, pika 1, germa “a”, neni 69, neni 71, pika 2 dhe 3, neni 72, germa “d”, të Ligjit nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar.

Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e përfaqësuesve të partive politike 
V Ë R E N:

Komisioni Qendror i Zgjedhjeve, me vendimin nr. 261, datë 19.04.2013, ka regjistruar Komitetin Nismëtar i cili do të organizonte punën për mbledhjen e firmave mbështetëse për paraqitjen e zj. Laureta Gjoni, si kandidate e propozuar nga zgjedhësit në Zonën Zgjedhore Vlorë. 

Më datë 6.05.2013, me nr. 3944, Komiteti Nismëtar, ka paraqitur në KQZ nënshkrimet mbështetëse të 2828 zgjedhësve, për të cilët shprehet se janë të përfshirë në ekstraktin e përbërësve zgjedhorë në Zonën Zgjedhore Qarku Vlorë. Nënshkrimet mbështetëse janë depozituar në formularin tip, bashkëlidhur të cilëve janë dhe kopjet e letërnjoftimit të vlefshëm të zgjedhësve mbështetës.

Referuar ekstraktit të përbërësve zgjedhorë, Zona Zgjedhore Vlorë, ka në total 285 255 zgjedhës. Me numrin e nënshkrimeve të depozituara, Komiteti Nismëtar nuk ka përmbushur kriterin e përcaktuar në nenin 69, pika 3, të Kodit Zgjedhor. Numri i nënshkrimeve të depozituara nuk i korrespondon një për qind të listës së zgjedhësve të Zonës Zgjedhore Vlorë. 

Nga verifikimi i kryer nga administrata e KQZ rezultoi se të gjitha fotokopjet e letërnjoftimeve të zgjedhësve mbështetës, nuk janë të nënshkruara prej tyre. 

Ky fakt përbën mos përmbushje të urdhërimit të nenit 71, pika 2, ku përcaktohet se “...Bashkë me nënshkrimin, çdo zgjedhës depoziton edhe fotokopjen e letërnjoftimit të vlefshëm, të nënshkruar prej tij, e cila i bashkëngjitet listës....”

Mos përmbushja për të gjitha rastet e nënshkrimeve mbështetëse e kërkesës së pikës 2, nenit 71, evidenton faktin se të gjitha nënshkrimet mbështetëse vlerësohen të parregullta.

Gjithashtu, në formën që janë depozituar nënshkrimet mbështetëse, KQZ gjendet në vështirësi të verifikimit të plotësimit të elementeve të përcaktuara ne nenin 72, pika 2 germa “d”.  Emrat e zgjedhësve që kanë nënshkruar nuk janë depozituar në KQZ në formë elektronike, për të mundësuar kështu verifikimin e faktit nëse figurojnë të përfshirë në ekstraktin e përbërësve zgjedhorë të Zonës Zgjedhore Qarku Vlorë. Kjo përbën mos përmbushje të përcaktimeve të nenit 8 të Udhëzimit nr. 9, datë 29.03.2009 “Për caktimin e rregullave për depozitimin dhe verifikimin e dokumentacionit të kandidimit dhe afatet për publikimin e listave të kandidatëve”. 
PËR KËTO ARSYE:

Komisioni Qendror i Zgjedhjeve mbështetur në nenin 23, pika 1, germa “a”, neni 69, neni 71, pika 2 dhe 3, neni 72, germa “d”, të Ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar.

V E N D O S I:

1. Të mos regjistrojë  zj. Laureta Gazmir Gjoni, si kandidate e propozuar nga zgjedhësit në Zonën Zgjedhore Qarku Vlorë, për zgjedhjet për Kuvendin të datës 23.06.2013.
2. Ky vendim hyn në fuqi menjëherë.

3. Kundër këtij vendimi mund të bëhet ankim në Kolegjin Zgjedhor pranë Gjykatës së Apelit Tiranë, brenda 5 ditëve nga shpallja e tij.

Lefterije
LUZI (LLESHI)-

Kryetare

Hysen
OSMANAJ-


Anëtar

Klement-
ZGURI-


Anëtar


                          

Vera

SHTJEFNI-


Anëtare

__________________________________________________________________________________

Nr . 356 i Vendimit
           Data 14.05.2013          Ora 18 :00 e Vendimit

Për mos regjistrimin e zj. Laureta Gazmir Gjoni, si kandidate e propozuar nga zgjedhësit në Zonën Zgjedhore Qarku Vlorë, për zgjedhjet për Kuvendin të datës 23.06.2013.

